REZIME RADA

Izučavanje pouzdanosti nekog sistema je veoma kompleksan i težak zadatak. O pouzdanosti sistema treba voditi računa već u fazi planiranja, a zatim i u fazama projektovanja i rada. Današnji savremeni sistemi se baziraju na četiri koncepta podsistemske pouzdanosti: energetski, mehanički, software-hardware i ljudski. Bez obzira što se radi o istoj problematici, pristup analizi pouzdanosti svakog od ovih podsistema je različit. Međutim, pouzdanost cjelokupnog sistema mora biti analizirana u procesu interakcije svih navedenih podsistema.

Deregulacija tržišta električne energije i ekonomsko nadmetanje u isporuci električne energije garantovanog kontinuiteta i što boljeg kvaliteta, postavlja nove, sve oštrije zahtjeve pred automatizaciju postrojenja, kako proizvodnih i distributivnih, tako i prijenosnih sistema. Samim tim, sve veća primjena savremenih sistema nadzora i upravljanja ulazi u sve nivoe elektroenergetskih sistema. Njihovom primjenom elektroenergetski sistemi postaju efikasniji i pouzdaniji, što za posljedicu ima smanjenje troškova njegovog održavanja i upravljanja. Za takav sistem raste dobit, odnosno isti ima bolje uslove na konkurentnom tržištu.

Kroz ovaj magistarski rad povezuju se mehanizmi djelovanja tri zasebna sistema (EES, MHE, SCADA) u jedan sistem, pri čemu uloga SCADA sistema jeste povezna, osiguravajući doprinos MHE u proizvodnji električne energije zajedno sa ostalim velikim izvorima električne energije unutar jednog EES-a, na pouzdan način. Pri tome, SCADA sistem osigurava zaštitu ostala dva sistema (EES i MHE), od međusobnog negativnog uticaja.

Ključne riječi:

Pouzdanost elektroenergetskog sistema, pokazatelji pouzdanosti, SCADA, priključenje male hidroelektrane u EES, DMS/EMS/NMS, nadzor i kontrola, WAM/WAC/WAMPAC.
